
Post-Traumatic Stress 
Disorder (PTSD) 

ak Naninmij in Inebata 
Elikin An Wor Jorren Elab

Post-traumatic stress disorder (PTSD) ak 

naninmij in inebata elikin an wor jorren 

elab ej juon naninmij elab an kauatata im 

kamijak nan jet ro rej ber ilo jorren ko 

rollab im kauatata nan er.  Jet jorren ko 

rollab im rej komman naninmij rot in ej 

jorren nan enbwin kin ire, jorren ko rej 

walok jen lal in kab jorren ilo accident im 

men ko jet jej make kakkure kej kaki, im 

jorren ko ilo jikin military ko.   Ro rej ber 

ilo ak ruojlok jen military, ro rokar ber ilo 

tarinae eo ilo Vietnam im ijoko jet; ro 

rokar ber ilo accident ellab im mour, ro 

rokar ber ilo case in kakkure enbwin 

einwot ire ak rape; ro rokar kotok jen lal 

ko aer bwe elab tarinae im manman ie; im 

ro rokar ber im lo kin mejeir jet jorren in 

lal in elab an eddro im komman aer 

lalnon, errein rej armij ro ekka aer bok 

naninmij in PTSD. Baamle ro an rinaninmij 

rein remaron bar bok ejja naninmij in wot. 

Ejeja Ke Naninmij In PTSD?

Ewor 3.6% iaan aolep dritto in Amereka 

jen 18 yiio nan 54 yiio ewor aer naninmij 

in PTSD. Emaron 30% in emmaan im kora 

ro rokar ber ilo jikin tarinae ko ewor aer 

naninmij in PTSD. Ebar wor PTSD ibben 

ritarinae ro rokar ber ilo tarinae eo an 

Persian Gulf, im jet iaan bonbon ko 

rotobar 8%.  Bar einwot, ewor 51-98% 

armij rej takto ibben public mental health 

bwe rokar ber ilo jorren in child abuse ak 

ajiri rot en rokar kakkure im ekka an wor 

an naninmij in PTSD im bar einwot 97% in 

aolep kora ro rej homeless rokar ber ilo 

case in abuse jen lomaro ibbaer im kin 

menin elab naninmij im kokkalle ko an 

PTSD ibbaer.

Ta In PTSD?

Elon wot ewor PTSD ibben elak boke mij 

in an ekka an pijaiklok im kememej tok 

jorren ko einwot ne robar ber ie.  Rej bar 

boke ne rej ettonake aer ber ilo jorren ko 

ak rej kiki, ne ejab romaron ber wot im 

lomnaki tok jorren kamijak ko, en kab ne 

rej bar iioon jet makitkit ak men ko rej 

kakememej er kake jorren kamijak eo.  

Jet armij rej kememej tok aer kar lalnon 

im buromoj ne ej jejjet raan im allon eo 

ekar walok jorren kamijak eo. 

Armij ro ewor naninmij in PTSD ibbaer, ekka 

aer etal itok ikotaan buromoj ak lalnon  en 

elab nan ejelok jabdrewot nan jidrik.   

Romaron bar jaje kiki in bon, makoko in 

mona, bin aer kolmenlokjen kin jerbal ko 

aer, im rejjab monono ilo aer mour.  

Romaron bar ikumkum im inebata im ekka 

aer illulu.  Elab aer kijon watok bwe er eo 

rej komman bod im elab aer jook im guilty 

kake.  Ekka wot an armij rein kajion in 

meloklok jabdrewot men ikijen jorren 

kamijak eo.  Ne armij eo ej enjaaki men 

kein iumwin 1 allon lonlok, melele in ke 

ewor an naninmij in PTSD. Mene enaj ba 

wot ke eitan “bwebwe”, eaurok bwe en jela 

im melele ke eindrein armij ne jej ber ilo 

jorren ellab.

Ta Komadmod Ko Nan Bobrae 
PTSD?

Ekkar nan scientist ran rej ekkatak kake, rej 

ba ewor kilen katakini armij bwe ren maron 

jela bobrae naninmij in PTSD.  Ne takto ran 

rej kile ke rinaninmij eo emoj an iminene im 

ejela kilen bobrae naninmij in an, innem 

ewor bar jet kain komadmod remaron lelok 

nan e. 

Ewor jet katak ko rej kwalok ke ilo an 

rinaninmij in PTSD bwebwenato ibben armij 

ejjab to elikin wot an kar walok jorren 

lablab eo rokar ber ie, innem ebwe an naj 



bobrae jet iaan naninmij ak eddro ko rej 

walok jen jorren eo.  Juon katak ekar 

komman kin 12,000 ajiri rokar rijikuul ilo 

ien lab koto ak hurricane ilo Hawaii, emoj 

loe ke ajiri ro rokar mokaj im etal in 

counsel, emokaj aer mour lok iumwin wot 

2 yiio jen ro jet rokar jab.

Kememej bwe uno in Majol ko kab tomak 

ko am ikijen kabun rebar aorok nan jiban 

ijelokin uno ko takto rej liwaj im bar 

einwot kenono ibben counselor. 

Ewor Ke Naninmij Rej Bar 
Walok Jen PTSD?

Naninmij in depression, arkol im eppok 

uno ko jet rokajur rej komman addict im 

jorren, inebata ak ikkumkum rej kijon 

walok ne ej wor jorren lablab jej ber ie.  

Elab lok tobrak in takto kin naninmij in ne 

ej mokaj adr kile ke jebok naninmij in im 

jibadrek ro romaron jiban bobrae.  

Naninmij ko ekka aer walok kein, metak 

bar, metak loje, adribolul, metak ob, ak 

abonono ko ilo paat ko jet ilo enbwin.  

Elon ien, takto rej lelok uno in bobrae 

naninmij kein botaab rejaje ke rej itok jen 

PTSD.  

Right Ko Am

Ne kwoj drelon einwot juon rinaninmij 

ibben mental health ak jikin takto ikijen 

kemelij, ebwe an lon am right.  Jet iaan 

right kein rej ikijen an jimwe im jejjet aer 

komman im respecte eok; right ko ikijen 

an mokaj im jejjet aer jibane eok im lewaj 

am uno; right ko am ikijen aer lewaj 

melele kin uno ko nimom im ta ko 

romaron walok nan kwe ilo am buki uno 

ko, im bar einwot, ne ewor, ta uno ko jet 

kwo maron buki ijelokin uno ko rej liwaj. 

Kakolkol Ikijen PTSD

Men eo moktata eaorok bwe en bolemen 

an armij takto ej aikuij komman physical 

exam ibben juon takto.  Juon kakolkol eo 

enaj bolemen enaj wor aolepen laajrak in 

naninmij ko, jen ke ear drik nan kio, naat 

eo ekar jinoe, ewi tooin an kar naninmij 

kaki, ewi jonon an kar drolol kaki, im ne 

ekar bar boke lok maan im wawen takto 

ta ko rokar kemouri jen naninmij ko.  

Takto eo enaj kajjitok ne ej draak dren in 

kadrek ak kojerbal uno ko rokajur, im ne 

ewor an lomnak in bok mour eo an. 

Bar einwot, history eo ej aikuij in wor 

laajrak in kajjitok ikijen baamle ko an ne 

ekar wor naninmij in PTSD ibbaer, im ne 

rokar mour jen e, kilen takto ta ko rokar 

buki romaron kar jejjet im mour jen e. 

Eliktata, ilo an takto eo etale, ej aikuij in 

kakilen an rinaninmij eo kolmenlokjen, 

bwe ne wawen an kenono, kab 

kolmenlokjen, im jonon an maron 

kememej jet men einwot ke ne ej wor 

jorren lablab, ej kijon jeleti men kein aolep. 

PTSD Ibben RiMajol

Ne eoktak wawen an RiMajol melele kin 

wawen an jorren ko rellab jelet armij, jen 

wawen kein emoj kolaajraki ijin, jouj im ba 

nan takto eo am, nurse eo am, kab case 

manija eo am bwe jen maron melele kin 

wawen am lomnak kake, im bar einwot an 

ri-uno ro ilo community in an ri-Majol ilo 

Hawaii in lomnak kake.  Bar juon, ne kwoj 

aikuij am ri-ukok bwe en jiban komelele 

nan takto en am, ba nan case manija eo am 

im renaj jilkintok juon bwe en jiban eok ak 

ejelok wonaan. 

Ne ebar wor am kajjitok kin PTSD, call tok 

ak nan jabdrewot mental health clinic 

ebaake eok, ne ejab, kajju calle case manija 

eo.  


